
Dispensasjon og løyve til tilbygg til fritidsbustad og uthus - gbnr 
226/2 Padøy (Storholmen) 

Administrativt vedtak.  Saknr: 481/16 
Tiltakshavar: Line og Anders Heimvik 
Ansvarleg søkjar: Byggmester Møen & Saue AS 
Søknadstype: 
 

Dispensasjon etter plan- og bygningslova § 19-2 samt Søknad om løyve til 
tiltak med ansvarsrett etter plan- og bygningslova (pbl.) §§ 20-1 og 20-3. 

 
Tiltak 
Saka gjeld søknad om riving av mindre tilbygg samt oppføring av eit nytt tilbygg og takopplett  i vestvendt 
fasade. Tilbygget har bruksareal (BRA) opplyst til å vere ca. 20,8 m² og bygd areal (BYA) ca. 21 m², vidare er 
det søkt om etablering av terrasse i forlenging av trapp og tak over inngangsparti i austvend fasade som får 
eit samla bygd areal på om lag 11 m2. 
 
Søknaden omfattar naudsynt grunn- og terrengarbeid i høve oppføring av nytt tilbygg, terrasse og 
takoverbygg i austvendfasade. Andre tiltak som kan vere vist på innsendte teikningar er ikkje omfatta av 
dette vedtaket. 
 
Saka omfattar søknad om dispensasjon frå plan- og bygningslova § 1-8 byggeforbodet langs sjø, samt frå 
kommuneplanen sin arealdel for 2011-2023 kap 5 LNF-føremål og § 1.20 for riving av delar av tilbygg til 
fritidsbustad samt oppføring av nye tilbygg og påbygg. Søknad om dispensasjon omfattar og uthus planlagt 
oppført på eksisterande hustuftar.  
 
Det vert elles vist til søknad motteken 19.07.16 og supplert 24.08.16. 
 
Sakshandsamingsfrist 
Søknaden var ikkje komplett då han var motteken. Trong for tilleggsdokumentasjon vart meldt til ansvarleg 
søkjar ved brev av 17.08.16. Dokumentasjon vart motteken ved brev frå ansvarleg søkjar 24.08.16.  

Planstatus 
Eigedomen ligg i uregulert område innanfor det som i kommuneplanen sin arealdel er definert som LNF-
føremål. 
 
Dispensasjon 
Tiltaket krev dispensasjon frå dispensasjon frå plan- og bygningslova § 1-8 byggeforbodet langs sjø, samt frå 
kommuneplanen sin arealdel for 2011-2023 kap 5 LNF-føremål og § 1.20. Det er søkt dispensasjon med slik 
grunngjeving, dagsett 19.07.16: 

Søknad om dispensasjon vart supplert 24.08.16:  

 
 
Uttale frå anna styresmakt 
Det er henta inn slik uttale frå Hordaland Fylkeskommune den 14.09.16: 

Det er henta inn slik uttale frå Planavdelinga den 22.08.16: 

 
 
Det er henta inn slik uttale frå Landbruksavdelinga den 12.08.16: 

 
 
Tiltakshavar har henta inn slik uttale frå Kulturavdelinga den 12.02.16: 

 
 
Fylkesmannen i Hordaland får vedtaket til klagevurdering. 
 
Nabovarsel 
Det er av tiltakshavar/ansvarleg søkjar vurdert å ikkje vere naudsynt å nabovarsle tiltaket. Kommunen finn 
ikkje grunn til å krevje nabovarsling jf. § 21-3 (2). 
 
Plassering 
Plassering av tiltaket er vist i situasjonsplan datert 14.07.16, dagsett 24.08.16. Eigedom gbnr. 226/2 er ein 
holme. 
 
Vatn og avløp (VA) 
Tiltaket fører ikkje til endra/auka bruk. Det skal ikkje installerast vassklosett i fritidsbustaden. Det er planar 
om å sett inn forbrenningstoalett. Gråvatn går i eksisterande avløpssystem.  
 
Tilkomst, avkøyrsle og parkering 
Tiltaket fører ikkje til endra/auka bruk. Eigedomen er nytta som fritidseigedom og har ikkje vegtilkomst.  
 
Terrenghandsaming 
Situasjonsplanen viser plassering av tilbygga samt uthus.  
 
Visuelle kvalitetar 
Tiltaket skal prosjekterast og utførast slik at det etter kommunen sitt skjønn har gode visuelle kvalitetar 
både i seg sjølv, og i høve til tiltaket sin funksjon, bygde og naturlege omgjevnader og plassering, jf. pbl. § 
29-2. 

Flaum, skred og andre natur- og miljøtilhøve 
Ansvarleg søkjar har erklært at tiltaket ikkje skal plasserast i eit område der det er fare for flaum, skred eller 
andre natur- og miljøtilhøve som krev særskilte undersøkingar eller tiltak. Kommunen legg denne 
vurderinga til grunn for vedtaket. 
 
Tekniske krav til byggverk 
Tiltaket skal prosjekterast og førast opp i samsvar med forskrift om tekniske krav til byggverk (TEK), jf. pbl. § 
29-5. 
 
VURDERING 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. 
For det første må dei omsyna som ligg bak føresegna det vert dispensert frå ikkje verte vesentleg sett 
tilside. For det andre må fordelane ved å gje dispensasjon vere klart større enn ulempene, etter ei samla 
vurdering. 
 
Ved dispensasjon frå planar skal det leggjast særleg vekt på nasjonale og regionale rammer, og det bør ikkje 
gjevast dispensasjon frå planar når ei direkte råka statleg eller regional styresmakt har gjeve negativ uttale 
til søknaden, jf. pbl. § 19-2 (4). 
Ved dispensasjon frå lov og forskrift skal det leggjast særleg vekt på dispensasjonen sine konsekvensar for 
helse, miljø, tryggleik og tilgjenge. 
 
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei omsyn 
lova skal ivareta, og det må vere ein naturleg samanheng mellom dispensasjon og vilkår, til dømes slik at 
vilkår så langt som mogleg kompenserer for ulemper dispensasjonen kan medføre, jf. Ot.prp. nr. 56 (1984-
85) s 102. 
 
Det er søkt om dispensasjon frå plan- og bygningslova § 1-8 byggeforbodet langs sjø, vidare er det søkt om 
dispensasjon kommuneplanen sin arealdel § 1.20 og frå kap. 5 LNF-føremålet, for riving av delar av 
fritidsbustad samt oppføring av nye tilbygg og uthus på eigedomen.  
 

«1.20 Nye tiltak skal innordne seg og tilpassast eksisterande bygg på eigedomen. Mindre tiltak skal 
ha same takvinkel og takform som hovudbygget. Det må vera tillate med knevegg ved yttervegg i 
bygg som ikkje skal nyttast til varig opphald. Heimel: Pbl § 11-9 nr. 6.» 

 
«5.7 Det kan gjevast dispensasjon for mindre tiltak etter pbl § 20-2 bokstav a og tilleggsareal inntil 200 m² på 

eksisterande fritidseigedomar når samla utbygging er innafor grensene fastsett under, tiltaket ikkje er til 

vesentleg ulempe for omsyna bak LNF-føremålet og føremonene elles er klart større enn ulempene. Bygd areal 

(BYA) bør ikkje overstige 20 %. Samla bruksareal (BRA) for fritidsbustad, garasje og uthus bør ikkje overstige 

120 m². Maksimal gesimshøgd bør ikkje overstige 6,0 m og maksimal mønehøgd 9,0 m. Høgdene vert målt frå 

planert terreng.» 

 
Byggeforbodet i 100-metersbeltet skal ivareta omsyna til natur- og kulturmiljø, friluftsliv, landskap og andre 
allmenne interesser i strandsona langs sjø. Begrepet naturmiljø omfatter også ivaretakelse av biologisk 
mangfold selv om det ikke er nevnt direkte i loven. Naturmiljøbegrepet omfatter det biologiske mangfoldet 
sammen med ivaretakelse av friluftslivs- og landskapsverdier i videste forstand. Omsyna skal  ta vare på 
lanskapet og minimere naturinngrep og ivareta ålmenta sine ferdselsmoglegheiter og ivareta framtidige 

generasjoner si høve til å oppleve ein natuleg og open stransone, minimere privatisering og nedbygging av 
standsone og ivareta visuelle/landskapsmessige kvalitetar.  
 
Omsyna bak LNF-føremålet er å ivareta landbruk, skogbruk og naturlege og viktige friluftsområde. Dette 
betyr at det må gjerast ei vurdering av om tiltaket kommer i konflikt med jordbruk, skogbruk eller 
friluftsområdene. Dyrka mark og produktiv skog er viktig å ivareta. Det er areal som kommunen har vurdert 
til å ha verdiar knytte til landbruk, natur og friluftsliv. Når eit område vert sett av til LNF, betyr det eit 
bygge- og deleforbod. Det einaste unntaket frå dette er tiltak som er naudsynt for landbruk og 
gardstilknytta næringsverksemd basert på garden sitt ressursgrunnlag.  
 
I vurderinga av fordelar og ulemper har kommunen særleg lagt vekt på at det ikkje er komme negative 
uttaler i saka.  Uttale frå kultur er positive til at ein gjennom arbeida med å sette i stand fritidsbustaden og 
fører opp nytt uthus på gamle tufter ønskjer å i vareta gamal byggeteknikk samt å nytte tiltaket for å lære 
vekk gamalt handverk.  
 
Heile den aktuelle eigedomen ligg på ein holme utanfor Vikanes, «Storholmen», alle tiltaka er i heilskap 
søkt gjennomført innanfor 100-metersbeltet langs sjø og krev at det vert gjeve dispensasjon frå plan- og 
bygningslova § 1-8. Tiltaka er søkt oppført i tilknytning til eksisterande fritidsbustad, hustuftane uthuset er 
søkt oppført på ligg i om lag 10 meters avstand frå fritidsbustaden. Tiltaka mot vest i høve fritidsbustaden 
ligg i hovudsak skjerma frå innsyn frå sjø, mellom eksisterande fritidsbustad og eit høgdedrag på holmen 
som til dels skjermer mot innsyn frå sjø på vestsida av holmen. Desse tiltaka vil, etter kommunen si 
vurdering, i liten grad vere synleg frå sjø og ikkje i vesentleg grad føre til auka privatisering av strandsona. 
Mot aust er det søkt oppført eit takoverbygg over eksisterande inngangsdør, samt forlenging av 
trappeavsats med veranda, Tiltaka mot aust vil vere synlege frå sjø, men dette er mindre tiltak på eit 
eksisterande bygg, og vil ikkje, slik kommunen vurderer det føre til auka privatisering eller vere til hinder for 
ålmenta si rett til friferdsel. Tiltaka ligg på om lag kote +11, og i ein horisontal avstand til vassline på om lag 
35 meter.    
 
Dei skisserte tiltaka det vert søkt om dispensasjon for å føre opp ligg på areal som på gardskart er avsett 
som innmarksbeite. Tiltaka på våningshuet legg mot aust beslag på om lag 1,8 meter ut i frå fasadeliv på 
eksisterande bygg, mot vest legg tiltaka beslag på om lag 2,6 meter ut i frå fasadeliv. Det står i dag tilbygg i 
vestvendfasade og trappetilkomst i austvend fasade. Eksisterande tilbygg mot vest er søkt riven for å sette 
opp nytt tilbygg samt takopplett, medan det mot aust er søkt om å sette opp eit takoverbygg over inngang 
samt å føre opp ein veranda i forlenging av eksisterande trappetilkomst. Det nye utuset vert ført opp på 
hustufter etter eit gamalt uthus. Tiltaka legg ikkje vesentleg beslag på areal som kan eller vert nytta som 
landbruksareal. Tiltaka er vurdert å vere innanfor retningsliner som er sett i kommuneplanen sin arealdel § 
5.7.  
 
Kommuneplanen sin arealdel har bestemmelsar om at nye tiltak skal innordne seg og tilpassast 
eksisterande bygg på eigedomen, mindre tiltak skal ha same takform og takform som hovudbygget jf. § 
1.20. Tiltaka er etter kommunen sitt skjønn godt tilpassa eksisterande byggning. Etter kommunen sitt 
skjønn innehar tiltaka tilfredsstillande visuelle kvalitetar, både i seg sjølv og i høve til si funksjon, og dei 
bygde og naturlege omgjevnader og plassering, tiltaka er soleis vurdert å vere i tråd med plan- og 
bygningslova § 29-2. 
 
Med omsyn til fråvik frå TEK10 vurderer ikkje kommunen at tiltaket er så omfattande at tiltaka vert å rekne 
som ei hovudombygging. Det er skissert at ein vil tilnærme seg TEK10 så langt som råd er i det eksisterande 
bygget. I høve dei nye tilbygga so skal desse tilfredsstille TEK10.  

Etter ei samla og konkret vurdering finn kommunen at vilkåra for å gje dispensasjon frå plan- og 
bygningslova § 1-8 og frå kommuneplanen sin arealdel § 1.20 og kap. 5 (LNF-føremålet) er tilstades. Ein finn 
at fordelane er større enn ulempene og at omsyna reglane det vert dispensert frå ikkje i vesentleg grad vert 
sett tilsides som følgje av tiltaka.  
 
Plassering 
Tiltaket vert godkjent plassert slik det går fram av søknaden.  
 
Tiltaksklasse 
Kommunen legg søkjar si vurdering av tiltaksklasse til grunn. 
 
Vurdering etter naturmangfaldslova 
Kommunen har vurdert prinsippa i §§ 8 – 12 i naturmangfaldslova. Kommunen har mellom anna sjekka det 
aktuelle arealet i www.naturbase.no og www.artsdatabanken.no og nytta rettleiing frå Fylkesmannen i 
Hordaland. Kommunen kan ikkje sjå at tiltaket vil kome i konflikt med naturmangfaldslova.  
 
VEDTAK: 
Med heimel i plan- og bygningslova § 19-2 vert det gjeve dispensasjon frå plan- og bygningslova § 1-8, 
kommuneplanen sin arealdel § 1.20 og kap. 5 for riving av delar av eksisterande fritidsbustad samt 
oppføring av tilbygg og påbygg i samsvar med søknad dagsett 19.07.16 og situasjonsplan dagsett 
24.08.16. Dispensasjonen omfattar og uthus med plassering synt på situasjonsplan dagsett 24.08.16. 
 
Med heimel i plan- og bygningslova § 20-1, jf. pbl § 20-3 vert det gjeve løyve til tiltak i eitt-trinn  for riving 
av eksisterande tilbygg til fritidsbustad samt oppføring av tilbygg og påbygg i samsvar med teikningar 
dagsett 19.07.16 og 24.08.16. Løyve vert gjeve på følgjande vilkår: 

1. Tiltaket skal plasserast som vist i situasjonsplan datert 14.07.16 dagsett 24.08.16 med heimel i 
pbl. § 29-4, jf. SAK § 6-3. 

2. Det skal ikkje innstallerast vassklosett i fritidsbustaden.  
 
Mynde 
Saka er handsama og avgjort administrativt i medhald av delegert mynde, jf. kommunelova § 23 nr 4 og 
gjeldande delegeringsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker frå melding om vedtak er motteke. Det er nok at klagen 
er postlagt innan fristen går ut. Klagen skal sendast skriftleg til kommunen. I klagen skal det gå fram kva det 
vert klaga på i vedtaket, og kva endringar ein ønskjer. Klagen skal grunngjevast. Føretak som har fått avslag 
på søknad om ansvarsrett har særskilt rett til å klage over dette vedtaket. Før det kan reisast søksmål om 
vedtaket er gyldig eller krav om erstatning, må høve til å klage på vedtaket vere nytta fullt ut, jf. fvl. § 27b.  
 
Kopi av dette vedtaket, samt andre saksdokument, skal alltid vere tilgjengeleg på byggeplassen. 
 
Ved all vidare kontakt i denne saka, referer til saknr.: 16/2347 
 
Ansvar 

http://www.naturbase.no/
http://www.artsdatabanken.no/

Tiltakshavar er ansvarleg for at byggverket vert oppført i tråd med føresegner gjeve i eller i medhald av 
plan- og bygningslova, jf. pbl. § 23-1, 2. ledd. Om søknaden er i strid med offentlege føresegner gjeld 
føresegnene før løyvet. Vedtak etter plan- og bygningslova inneber ikkje avgjerd i privatrettslege tilhøve, jf. 
pbl. § 21-6. 
 
Bortfall av løyve 
Om byggearbeidet ikkje er sett i gang innan 3 år etter at dette løyvet er gitt, eller vert innstilt i lengre tid 
enn 2 år, fell løyvet bort, jf. pbl. § 21-9. Dette gjeld også dispensasjonsløyvet. 
 
Avfall 
Alt avfall som tiltaket fører med seg skal leverast til mottak godkjent av forureiningsstyresmakta.  
 
Mellombels bruksløyve/Ferdigattest 
Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av byggverket må takast i 
bruk før ferdigattest eller mellombels bruksløyve ligg føre. 
 
 
 
 
Med helsing 
 

 

Siril Sylta  Eilin Houlison Molvik 
avdelingsleiar rådgjevar 
 

Dette dokumentet er elektronisk godkjent og har difor ingen signatur. 
 
 
 

Kopi til: 
Bygningsvernsenteret Voss/Hardanger Magasinvegen 26 5705 VOSS 
Line og Anders Heimvik Signalveien 10 1597 MOSS 

 

 

Mottakarar:    
Byggmester Møen & Saue AS Hardangervegen 538 5709 VOSS 
Fylkesmannen i Hordaland Postboks 7310 5020 Bergen 

